
Maamiltoota Apple Health tiif Qajeelcha

Telehealth

Yeroo weerara COVID-19 tti tajaajiloota kennaman

Weerara COVID-19 ittisuuf jecha Health Care Authority (HCA) fi dhaabbileen wal'aansaa too’annaa Washington Apple Health
(Medicaid) waktii weerara COVID-19 kanatti fedhii wal'aansa maamiltootaa, maatiwwanii guutudhaaf teeknoolojiiwwan

telehealth garaa garaa hojiirra akka ooluuf eeyyamanii jiru.

Telehealth maalidha?

Telehealth jechuun karaa ittiin tajaajila waldhaansa fayyaa
kennan ta’ee qaamoleen waldhaansa fayyaa laatanii fi
dhukkubsattoonni bilbila, email yookin viidiyaa kan itti
gargaaramaniidha.

Telehealth fayyadamuudhaan doktara wal'aansa

naaf kennu waliin yemmuun wal argu, odeeffannoon

dhuunfaa waa’ee wal'aansa fayyaa kiyyaa
eegamaadhaa?

Yeroo telehealth dhaan wal argitan atii fi doktarri kee
teeknolojii mirkanaa’e fayyadamuudhaan odeeffannoon
dhuunfaa waa’ee waldhaansa fayyaa keetii eeguu ni
dandeessu. Odeeffannoo kee eegudhaaf tarkaanfiwwan
barbaachisan maal akka ta’an qaama waldhaansa fayyaa
siif dhiyeessu waliin filannoo kam akka ta’uu qabu irratti
mariyachuu ni dandeessu. Kunis bilbila mana qophaa ta’e
yookiin bakkee keessatti fayyadamuu of keessatti
hammachuu danda’a. Odeeffannoon dhuunfaa waa’ee
wal'aansa fayyaa keetii eeguu ilaalchisee murteessuu kan
danda’u si'i.

Apple Health keessatti galmaa’en jira. Telehealth
fayyadamuudhaan tajaajila argachuu nan
danda’aa?

Eeyyee. Tajaajiloota heddu telehealth fayyadamuudhaan
gindaa'an argachuu ni dandeessa. Doktara kee qaaman
arguu irra telehealth akka filannootti itti dhimma bahuu ni
dandeessa. Kunis kan hammatu dhiyeessaa kunuunsa
jalgabaa yookiin ispeeshaalistii kamiyyuu, dokatara
manatti wal'aansa fayyaa kennu; teeraappistii qaamaa,
haasaa fi hojii; dhiyeessaa wal'aansa amalaa; qorataa
amala appilaayidii; deentistii; dhiyeessaa kamiyyuu bifa
ittiin tajaajila dhiyeessan kana barbaadu.

Doktara kiyya irraa akkamittan tajaajila
telehealth gaafachuu danda’a?

Rakkoon kunuunsa fayyaa yoo si muudate yookiin waa’een
dhimmi fayyaa deemaa jiru maalirra akka jiru baruu yoo
barbaadde, beellama akka siif qabuuf dhiyeessaa

keetti bilbili. Doktarri kee gaaman arguu barbaaduu fi

dhiisuu kee akka murteessituuf gaaffilee si gaafata;
teeknoolojii telehealth fayyadamuutu filatama yoo ta’ee fi
doktarri kee telehealthdhaan waldhaansa siif kenuudhaaf
ni danda’amaaf yoo ta’e si beeksisa. Beellamni telehealth
akkuma beelama yemmuu qaaman doktara arganiitiin
tokko yemmuu ta’u, bellamichi akkamitti ta’uu akka gabu
sitti himama. Fakkeenyaaf “Doktarri Jimaataa sa’aatii 2 pm
irratti siif bilbila”.

Ati nama dhaabbataadhaan beellama wal'aansa manaa,
teeraappii, tajaajila wal'aansa amalaa qabda yoo ta’e,
daawwannaa taasifamaa jiru kana beellamuudhaaf
doktarri kee si waliin ni hojjata.

Tajaajila telehelath kiyya beellamuudhaaf nama
afaan naaf hiiku yoon barbaade hoo?

Yommuu beellama kee qabsiiftu nama afaan siif hiiku
barbaadda yoo ta’e doktarri kee beekuu qaba. Odeeffannoo

dabalatatiif, hca.wa.gov/interpreter-services daawwadha.

ani inshuraansii hin gabu akkasumas uwwisa
Apple Health tiif gonkuma iyyadhee hin beeku.
Tajaajila telehealth argachuu nan danda’aa?
Apple Health dhaaf ulaagaa guutuu fi dhiisuu ilaaluuf
uwwisa fayyaa bilisaa yookiin gatii gadi aanatiif galmaa’uu
ni dandeessa:

e Sarara irra: wahealthplanfinder.org
e Bilbila: 1-855-923-4633

Uwwisa Apple Health dhorkamte yoo ta’e, waa’ee
gorannoo fi wal'aansa COVID-19 tiif giddu gala fayyaa
hawaasaa qunnamuu ni dandeessa.

Beellama telehealth tiif akkamittan qophaa’uu

qaba?

e Bakka qophaa kee turuu dandeessu, callisaa fi
jeekumsi hin jirre filadhu

o Bilbilli yookiin koompiyutarri kee chaarjii ta’uu
mirkaneeffadhu

e Yaadannoowwan gabachuuf waraqaa fi galama
harkatti qabadhu

.

https://www.hca.wa.gov/health-care-services-supports/apple-health-medicaid-coverage/interpreter-services
http://www.wahealthplanfinder.org/

